
РИВОЖЛАНТИРИШ 
МАСАЛАЛАРИ
Турдиева Узайда Омирбаевна
Бердақ номидаги Қорақалпоқ давлат университети
мустақил изланувчиси

Ҳозирги кунда мамлакатимизда бизнес ва тадбиркорликнинг ривожланиши асосан тижорат банклари 
орқали молиялаштирилаётган бўлиб, улар томонидан ажратилаётган кредитларнинг нисбатан юқори 
фоизда эканлиги ва кўп ҳолларда кредит олишнинг қийинлиги муқобил молиялаштириш манбаларини 
ривожлантириш эҳтиёжини юзага келтирмоқда. Капитал бозори ана шундай манбалардан бири сифа-
тида эътироф этилаётган бўлиб, у капиталнинг бошқа тури, яъни кредит сингари қарз маблағи ҳисоблан-
маган акциядорлик капиталини таклиф қилади.

Сўнгги йилларда мамлакатимиз иқтисодиётининг глобал иқтисодиёт сари тобора очилиб бора-
ётганлиги капитал бозорини ривожлантириш учун кўплаб имкониятларни юзага келтирмоқда. Бундай 
имкониятлардан самарали фойдаланишда давлатнинг роли ниҳоят даражада юқори бўлиб, сўнгги йил-
ларда ҳукуматимиз томонидан қабул қилинган бир қатор асосий меъёрий- ҳуқуқий ҳужжатлар капитал 
бозорининг ривожланишини таъминлаб бермоқда (1-жадвалга қаранг). Мамлакатимизда капитал бозо-
рини ривожлантиришда бир қатор ижобий натижалар қўлга киритилаётган бўлиб, қуйида улар хусусида 
қисқача маълумот келтириб ўтамиз:

● Ўзбекистон фонд бозорида эркин муомаладаги акцияларнинг бозор капиталлашуви кўрсаткичи 
йилдан-йилга ошиб бормоқда. Масалан, 2020–2023 йиллар оралиғини оладиган бўлсак, 2020 
йилда бу кўрсаткич 242 млн. АҚШ доллари ташкил этган бўлса, 2023 йилга 340 млн. АҚШ долла-
рини ташкил этган, яъни салкам 100 млн. АҚШ доллари миқдорида кўпайган1;

● эркин муомаладаги акцияларнинг ялпи ички маҳсулотга нисбатан бозор капиталлашуви ҳам 
сўнгги 4 йил давомида маълум даражада ўсишга эришган. Масалан, 2020 йилда бу кўрсаткич 
0,40 % ни ташкил этган бўлса, 2023 йилга келиб 0,42 % ни ташкил этган2;

1-жадвал: Мамлакатда капитал бозорининг ривожланишини таъминлаётган асосий меъёрий-ҳуқуқий 
ҳужжатлар3

Ҳужжатлар Қисқача тавсиф

Ўзбекистон Республикаси Президентининг 
2021 йил 13 апрелдаги “Капитал бозорини 
янада ривожлантириш чора-тадбирлари 
тўғрисида”ги ПФ- 6207-сонли Фармони

Ушбу ҳужжат билан 2021–2023 йиллар учун капитал бозорини 
ривожлантиришнинг мақсадли кўрсаткичлари ишлаб чиқилган 
бўлиб, булар 2023 йилгача бўлган муддатда мамлакатимизда 
капитал бозори ривожланишининг асосий йўналишларини белгилаб 
берди.

Ўзбекистон Республикаси Президентининг 
2022 йил 28 январдаги “2022–2026 
йилларга мўлжалланган янги 
Ўзбекистоннинг тараққиёт стратегияси 
тўғрисида”ги ПФ – 60-сонли Фармони

Ушбу ҳужжат билан миллий иқтисодиётда қимматли қоғозлар 
бозорини ривожлантириш бўйича бир қанча муҳим вазифалар 
белгилаб берилган.

Ўзбекистон Республикаси Президентининг 
2023 йил 2 сентябрдаги “Капитал 
бозорини ривожлантиришнинг қўшимча 
чора – тадбирлари тўғрисида”ги ПҚ-291-
сонли Қарори

Ушбу ҳужжат билан Ўзбекистон Республикаси Президентининг 
2021 йил 13 апрелдаги ПФ-6207-сонли Фармонида белгиланган 
вазифаларни амалга ошириш борасида йўл қўйилган 
камчиликларни таҳлил қилиш ва уларни бартараф этишга 
қаратилган чора-тадбирларни амалга ошириш белгилаб берилган. 

Ўзбекистон Республикаси 
Президентининг 2023 йил 11 сентябрдаги 
“Ўзбекистон−2030” стратегияси 
тўғрисида”ги ПФ- 158-сонли Фармони

Ушбу ҳужжатда 2030 йилга қадар Ўзбекистон Фонд бозори 20 
баробардан ҳам кўп ҳажмда ўсиши кераклиги таъкидланган.

1 “Тошкент” Республика фонд бозорининг расмий интернет сайти. www.uzse.uz 
2 Ўша манба
3 Ушбу жадвалдаги маълумотларни келтиришда www.lex.uz сайтидан фойдаланилди.

Ўзбекистон Республикаси Президентининг 2023 йил 2 сентябрдаги ПҚ-291-сонли Қарори билан 
капитал бозоридаги регуляторлик вазифаси Иқтисодиёт ва молия вазирлигидан Истиқболли лойиҳалар 
миллий агентлиги га ўтказилди4. Бунинг сабаблари кўп бўлиб, улар орасидан энг асосийси сифатида 
Иқтисодиёт ва молия вазирлигининг бир вақтнинг ўзида Фонд бозорининг ягона дастурий-техник ком-
плекси ва Корпоратив ахборот ягона порталининг эгаси, шунингдек бир қатор компанияларнинг акцио-
нери бўлганлиги боис юзага келган манфаатлар тўқнашувини кўрсатишимиз мумкин ва ҳ.к.

Умуман олганда яна кўплаб каби бу каби ютуқ ва муваффақиятларни келтириш мумкин бўлиб, 
буларнинг барчаси мамлакатимизда капитал бозорини ривожлантиришга давлат томонидан устувор аҳа-
мият берилаётганлигидан далолат беради. Шуни алоҳида таъкидлаш жоизки, капитал бозори, айниқса, 
унинг ажралмас қисми ҳисобланган фонд бозори ривожланишнинг бошланғич босқичида бўлганлиги 
боис, табиийки, бир қатор ечимини кутиши керак бўлган муаммолар ҳам мавжуд бўлиб, улар жумласига 
давлат улушига эга корхона ва банкларнинг IPOга етарли даражада чиқа олмаётганлиги, фонд бозорида 
муомалада бўлаётган акциялар ликвидлигининг юқори даражада эмаслиги, фонд бозорида хорижий 
инвесторлар ва агентлар сонининг кам миқдорни ташкил этиши, миноритар акциядорлар ҳуқуқ ва ман-
фаатларининг етарли даражада ҳимоя қилинмаётганлиги ва бошқа шу кабиларни киритиш мумкин.

Мамлакатимиз ҳукумати томонидан юқорида эслатиб ўтганимиздек, бундай муаммоларни бартараф 
этиш йўлида муҳим қадамлар ташланаётган бўлиб, улар капитал бозорини ривожлантириш орқали 
мамлакатдаги иқтисодий ўсишни таъминлашга қаратилгандир. Чунки сир эмаски, капитал бозорининг 
ривожланиши мамлакатнинг асосий макроиқтисодий кўрсаткичи бўлган ялпи ички маҳсулотнинг ўсишига 
муҳим таъсир кўрсатади, айниқса, капитал бозорининг ажралмас қисми ҳисобланган фонд бозорининг 
ривожланиши аҳолининг иқтисодий фаоллик даражаси ва расмий даромад манбаларининг ошишига 
замин яратади, шунингдек, мамлакатда хорижий инвесторларнинг ҳуқуқ ва манфаатларини юқори дара-
жада ҳимоя қиладиган тизимнинг ривожланишига таъсир кўрсатиб, бу мамлакатнинг глобал бозордаги 
мавқеини мустаҳкамлашга олиб келади. 

Фойдаланилган адабиётлар:
1. “Тошкент” Республика фонд бозорининг расмий интернет сайти. www.uzse.uz
2. www.lex.uz сайтидан фойдаланилди.
3. Ўзбекистон Республикаси Президентининг 2023 йил 2 сентябрдаги “Капитал бозорини ривожлантиришнинг 

қўшимча чора – тадбирлари тўғрисида”ги ПҚ-291-сонли Қарори. www.lex.uz

4 Ўзбекистон Республикаси Президентининг 2023 йил 2 сентябрдаги “Капитал бозорини ривожлантиришнинг қўшимча чора-
тадбирлари тўғрисида”ги ПҚ-291-сонли Қарори. www.lex.uz 

